
FID-DGHAJSA TA’ PIETRU HEMM POST GHAL KULHADD

[lum il-ferh jidher fuq wi¢¢ din il-komunita parrokkjali. Dan il-ferh taghna mhux biss ghax
geghdin nilgghu lill-Arcipriet il-gdid fil-bidu tal-mandat tieghu, imma wkoll ghax nemmnu li
bil-prezenza ta’ dan is-sacerdot gdid fil-komunita parrokkjali Ta’ Sannat, ser jirnexxielna
nkomplu niskopru lil Ges, it-tezor mohbi li nsibu fil-parabbola (ara Mt 13:44-52). Gesu
huwa l-motiv tal-veru ferh tal-bniedem. Il-ferh l-iehor huwa tajjeb, imma malajr jevapora;
mentri meta nsibu lil Gesti u nitwahhdu mieghu, il-ferh taghna ma jehodhulna hadd.

Ghaziz Dun Michael, fil-bidu tal-missjoni tieghek bhala Arcipriet ta’ din il-komunita,
inheggek biex taghmel hiltek kollha biex tghin lil din il-komunita ssahhah ir-rabtiet taghha
ma’ Gesu. Aghmel dak kollu li tista’ biex il-komunita ssir aktar “Kristjana” mhux biss fl-
isem imma fil-prattika. Ghinha tkompli tikxef il-prezenza mohbija ta’ Alla. Bhar-ragel tal-
parabbola li biex sab it-tezor kellu jaghzagq fil-fond u jahdem art iebsa biex hareg ghad-dawl
dak li kien fid-dlam, ninkuraggik biex inti wkoll ma taqtax galbek tahdem art xaghrija u
tagleb l-art imballta. Fannad kemm tista’, anki jekk ikollok ittella’ I-boqoq f’idejk, ghax anki
fl-iebes hemm Alla. Tibzax tixref fejn hemm id-dlam, ghax hemm ukoll tista’ ssib sinjali tal-
prezenza ta’ Alla. Hu hsieb l-art mahduma, imma zomm ghal qalbek ukoll l-art mitluqa,
ghaliex hemmhekk ukoll hemm is-sorprizi ta’ Alla. Kif jikteb il-Papa Frangisku fl- Evangelii
gaudium, “hadd ma huwa eskluz mill-ferh li jgib il-Mulej”. Meta nghid li “hadd”, qed
nifhem letteralment “hadd” — allura 1-ferh li jaghti Gest huwa offrut lil kulhadd, kemm dawk
tal-qrib u kemm dawk tal-boghod.

Imma llum jien irrid nafdalek “ghalga” li fiha hawn mohbija gawhra prezzjuza — qed nirreferi
ghal din il-komunita parrokkjali Ta’ Sannat. Ftit ilu ghamilt il-Vizta Pastorali f’din il-
parroc¢ca, u minn dak li nnutajt matul il-gimghat 1i “ghext” maghhom, nista’ nghidlek li 1-
predecessur tieghek, Mons. Tarcisju Camilleri, ged jghaddilek “ghalga” li fiha tassew hemm
it-tezor: Gesu. Fil-galb ta’ dawn in-nies hemm gawhra li tiswa hafna — hemm Alla. Jien ged
nibaghtek maghhom, biex inti tohrog aktar fid-dieher dak li hemm mistur fihom.

Biex taghmel dan, infakkrek f’dak li ktiblek fid-Digriet tal-hatra tieghek: fittex li tkabbar fik
galb ta’ missier biex b’hafna mhabba, hlewwa u mizerikordja inti ddewwaghom il-kura
paterna tal-Missier Alla. Il-bniedem tal-lum aktar ghandu bzonn tal-imhabba milli tal-prietki;
aktar gieghed fuq ix-xwiek biex jisma’ kelma ta’ farag milli xi lezzjoni elaborata; aktar
jixxennaq ghal tghanniqa milli jistenna xi twiddiba. Ghalhekk nezortak ukoll biex bhar-ragel
tal-parabbola tkun lest tbigh kulma ghandek biex tixtri din 1-ghalqga li fiha t-tezor mohbi —
biex tikseb din il-gawhra! Dan huwa l-ministeru taghna s-sacerdoti: li nkunu lesti ninfatmu
minn dak kollu li huwa “taghna” (programmi, progetti, ambizzjonijiet, interessi, u 1-bqija)
biex verament nahdmu halli nghinu lill-bniedem, lill-familji, lill-gruppi jintebhu bil-prezenza
ta’ Alla li hemm fihom. Imma rridu nkunu lesti nhallu kollox, ninsew lilna nfusna. Ghax I-
awtoreferenzjalita hija marda endemika fina s-sacerdoti li ged ittellifna hafna milli nwettqu
pastorali effettiva. Ghalhekk, ghaziz Arcipriet, sib il-kuragg biex tinza’ 1-“jien” tieghek biex
tkun aktar hieles fl-ezercizzju tal-ministeru tieghek, biex tkompli tlagga’ din il-komunita ma’



Gesil — inkella ma hemmx skop li tkun sacerdot, kappillan u isqof — u hekk tkun komunita
ferhana.

Biex taghmel dan, jehtieglek ukoll, kif jghid il-Vangelu, titfa’ x-xibka li fiha “jingabar
kollox™... il-hut kollu. Hadd ma huwa mwarrab jew eskluz. Fix-xibka li jifrex is-sacerdot
hemm wisa’ ghal kulhadd u hadd ma huwa skart ghar-rimi. Huwa minnu li fil-Vangelu
nagraw li “meta x-xibka jtellghuha x-xatt, jigbru fil-kannestri dak li jkun tajjeb u jarmu I-
hazin” (Mt 13:48). Fil-verzjoni bil-Grieg, Gest ma jghidx “hziena” fis-sens ta’ gudizzju
morali, imma l-kelma sapra’ tfisser dawk li thassru u nitnu ghax mietu (putrified) u ghalhekk
m’hemmx tama aktar ghalihom — m’hemmx possibbilta ta’ rkupru taghhom. Fi kliem iehor,
“il-hziena” huma dawk li assolutament huma irreversibbli. Zgur li l-midneb mhux f’din il-
kategorija — fil-kannestru tas-sajjied hemm post ghall-midneb ukoll. Fid-dghajsa ta’ Pietru
jitla’ wkoll il-midneb, ghaliex sakemm il-bniedem huwa haj, dejjem tibga’ t-tama li wiehed
jista’ jirrevedi hajtu. Fil-Knisja ma ghandna naqtghu qalbna minn hadd. Arcipriet, irridek
tkun konvint bhali li fil-Knisja u fis-so¢jeta ma jezisti hadd li huwa “inutli” jew
“irrekuperabbli” tant li taqta’ jiesek minnu. Nittama li gieghed niftiehem. Hi x’inhi 1-
kundizzjoni tal-bniedem, jew l-ghazla li jaghmel, hemm postu f’din ix-xibka, jigifieri f’din il-
komunita ekklezjali.

Mhux kompitu jew responsabbilta taghna li naghzlu bejn il-hut tajjeb u dak hazin. Kif jghid
Ges, din 1-ghazla hija f’idejn 1-“angli” li fi tmiem id-dinja johorgu jifirdu 1-hziena mill-gusti.
Fi kliem iehor, il-gudizzju nhalluh ghal Alla. Ghalhekk mhux xoghol taghna li noqoghdu
nikklassifikaw in-nies u nqeghduhom f’kategoriji — dawn tajbin u dawk hziena, dawn jistghu
jigu fil-laqghat tal-komunita u lil dawk neskluduhom u nhalluhom wara 1-bieb! Ahna min
ahna biex naghmlu dawn il-gudizzji? Ghalhekk, Arcipriet, illum meta ged nibaghtek biex
f’isem Kristu tiehu hsieb pastorali ta’ din il-komunita, naghtik il-mandat biex tifrex ix-xibka
u qis li fiha tilga’ lil kulhadd, hadd eskluz, ghax ma hawn hadd li huwa mitluf. Ilkoll nistghu
nirrevedu l-hajja taghna u nikbru fl-intimitd ma’ Gest.

Meta Gesl jghid li s-Saltna tas-Smewwiet tixbah lil xibka li fiha jingabar kollox, dan ghandu
interpretazzjoni ohra. Meta jghid li fix-xibka jingabar “kollox”, Gesu qed jghid li flimkien
mal-hut fix-xibka jaf ikun hemm hafna “imbarazz”- injam, hadid, hwejjeg bla uzu, u ohrajn
—, li I-bniedem ikun difen fil-qiegh tal-bahar. Allura meta jtellghu x-xibka fuq ix-xatt, is-
sajjied inaddaf ix-xibka mhux mill-hut imma mill-imbarazz. Hekk ukoll fix-xibka li hija 1-
komunita ekklezjali: fiha hemm wisa’ ghall-bnedmin kollha u ma ghandna nwarrbu ebda
persuna, imma ghandna wkoll ¢ertu “imbarazz” li mhux biss ma ghandu ebda siwi, imma
huwa ta’ xkiel. Int taf li jien nixtieq hafna li nnaddfu x-xibka tal-Knisja mill-hafna imbarazz
li ngama’ matul is-snin. Naf li din mhix missjoni hafifa, ghax hemm hafna, mhux biss lajci,
li ma jifhmunix. Jien nara li jekk inhallu din ix-xibka mghobbija kif inhi bl-imbarazz, hemm
il-periklu li x-xibka ti¢carrat u nitilfu 1-hut kollu.

Ghalhekk indur fugkom, poplu ta’ Alla. Filwaqt li nifrah maghkom u napprezza li qed
tilgghu lil dan is-sac¢erdot biex ikun gaddej taghkom fl-uffi¢¢ju ta’ Kappillan, nitlobkom biex
tikkoperaw mieghu biex jirnexxi fil-missjoni li 1-Knisja qed tafdalu. Is-success tieghu
jiddependi minn kemm jirnexxielu jghinkom tkomplu tikbru fix-xebh taghkom ma’ Gesli —
skont kemm jaghraf ipoggi lil Gesu fi¢c-centru ta’ hajjitkom. Jien ma ghandix dubju li Dun
Michael ser jinhall mill-irbit tieghu biex iwettaq b’fedelta u f’kollaborazzjoni mieghi -
missjoni li qed nafdalu; imma nitlobkom tghinuh halli f’din ix-xibka jhaddan lil kulhadd
b’dik 1-imhabba ta’ missier. Inqgieghed il-missjoni tieghek taht il-harsien tal-Patruna taghna
Santa Margerita.



